
[bookmark: _Hlk191902620]«Անշարժ գույք հետ վերցնելու, ամրացնելու, անհատույց օգտագործման իրավունքով ամրացնելու և «Հայաստանի Հանրապետության 2025 թվականի պետական բյուջեի մասին» օրենքում վերաբաշխում և Հայաստանի Հանրապետության կառավարության 2024 թվականի դեկտեմբերի 27-ի N 2060-ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման ընդունման անհրաժեշտության մասին

[bookmark: _Hlk159402733][bookmark: _Hlk159403124]Հայտնում ենք, որ համաձայն Հայաստանի Հանրապետության կառավարության 2022 թվականի դեկտեմբերի 15-ի թիվ 1943-Ա որոշման՝ Քաղաքաշինության, տեխնիկական և հրդեհային անվտանգության տեսչական մարմնին ամրացված ք․ Երևան, Նալբանդյան փողոց 28 հասցեում գտնվող վարչական շենքից  1333․6 քառ. մետր ընդհանուր մակերեսով տարածքը 2023 թվականի հունվարի 26-ին հանձնվել է Հայաստանի Հանրապետության տարածքային կառավարման և ենթակառուցվածքների նախարարության պետական գույքի կառավարման կոմիտեին, ուստի տարածք չունենալու պատճառով Տեսչական մարմնի աշխատակիցները հնարավորություն չունեն իրականացնել իրենց աշխատանքային պարտականությունները։
Հարկ եմ համարում նշել նաև, որ Տեսչական մարմինը այս պահին Երևան քաղաքի վարչական տարածքում անհատույց օգտագործման իրավունքով իրեն ամրացված որևէ այլ տարածք չունի, մասնավորապես՝ Տեսչական մարմնի հիմնական աշխատակազմի նստավայր հանդիսացող Դավթաշեն վարչական շրջան, Միկոյան 109/8 հասցեում գտնվող տարածքը պատկանում է Հայաստանի Հանրապետության ներքին գործերի նախարարությանը, իսկ Սարյան 22 հասցեում գտնվող վարչական շենքը արդեն իսկ օտարվել է, ուստի նշված տարածքները ազատելու պահանջ ներկայացվելու դեպքում նույնպես Տեսչական մարմնի աշխատակիցները փաստացի հնարավորություն չեն ունենա իրականացնել իրենց աշխատանքային պարտականությունները՝ տարածք չունենալու պատճառով։
Ելնելով վերոգրյալից և հիմք ընդունելով Ֆինանսատնտեսական նախարարական կոմիտեի 24.12.2024թ. նիստի N ԿԱ/392-2024 արձանագրության 9-րդ կետի 1-ին ենթակետով ներկայացված առաջարկը և առաջնորդվելով Փոխվարչապետ Տիգրան Խաչատրյանի մոտ տեղի ունեցած քննարկման արդյունքներով՝ ՀՀ ՏԿԵՆ պետական գույքի կառավարման կոմիտեի կողմից մշակվել է «Անշարժ գույք հետ վերցնելու, ամրացնելու, անհատույց օգտագործման իրավունքով ամրացնելու և «Հայաստանի Հանրապետության 2025 թվականի պետական բյուջեի մասին» օրենքում վերաբաշխում և Հայաստանի Հանրապետության կառավարության 2024 թվականի դեկտեմբերի 27-ի N 2060-ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագիծը, որով առաջարկվում է.
· ՀՀ սեփականություն հանդիսացող քաղաք Երևան, Ռոստոմի փողոց 30, շինություն 243 հասցեում գտնվող 1001.7 քառ.մետր մակերեսով տարածքը և 0.3639 հա ընդհանուր բաժնային սեփականություն հանդիսացող հողամասը (շենքի պահպանման և սպասարկման համար անհրաժեշտ /հատկացված/ 0.3639 հա մակերեսով հողամասի և 7876,8 ք.մ. ընդհանուր օգտագործման տարածքների նկատմամբ սեփականատիրոջ բաժնեմասը կազմում է 10017/282296, սեփականության իրավունքի գրանցման վկայական՝ N 05032025-01-0159)  հետ վերցնել ՀՀ ՏԿԵՆ պետական գույքի կառավարման կոմիտեից և ամրացնել Քաղաքաշինության, տեխնիկական և հրդեհային անվտանգության տեսչական մարմնին, որը Որոշումն ուժի մեջ մտնելուց հետո 18-ամսյա ժամկետում հետ է վերցվելու վերջինից և կրկին ամրացվելու է Պետական գույքի կառավարման կոմիտեին,
·  Հայաստանի Հանրապետության վարչապետի աշխատակազմի ենթակայության «Հայաստանի Հանրապետության պետական կառավարման ակադեմիա» պետական ոչ առևտրային կազմակերպությանն անհատույց օգտագործման իրավունքով ամրացված քաղաք Երևան Կիևյան 8 հասցեում գտնվող 871.54 քառ.մետր մակերեսով արհեստանոցը հետ վերցնել վերջինից և անհատույց, անժամկետ օգտագործման իրավունքով ամրացնել «Հիդրոօդերևութաբանության և մոնիթորինգի կենտրոն» պետական ոչ առևտրային կազմակերպությանը,
·  ՀՀ սեփականություն հանդիսացող քաղաք Երևան, Դավթաշեն 4-րդ թաղամաս 17/10 հասցեում գտնվող Հայաստանի Հանրապետության ներքին գործերի նախարարության միգրացիայի և քաղաքացիության ծառայության կողմից զբաղեցված շենքը հետ վերցնել Հայաստանի Հանրապետության ներքին գործերի նախարարությունից և ամրացնել Քաղաքաշինության, տեխնիկական և հրդեհային անվտանգության տեսչական մարմնին:
Միաժամանակ ներկայացված նախագծով առաջարկվում է կատարել «Հայաստանի Հանրապետության 2025 թվականի պետական բյուջեի մասին» օրենքում վերաբաշխում և Հայաստանի Հանրապետության կառավարության 2024 թվականի դեկտեմբերի 27-ի N 2060-ն որոշման մեջ փոփոխություններ և լրացումներ, որի համաձայն, հիմք ընդունելով Հայաստանի տարածքային զարգացման հիմնադրամի 2025 թվականի մարտի 3-ի թիվ Ե/01/600-25 գրությունը, ՀՀ սեփականություն հանդիսացող ք․ Երևան, Ռոստոմի փ 30, շինություն 243 հասցեում 1001․7 ք․մ  և ք․ Երևան, Կիևյան 8 հասցեում գտնվող 871․54 ք․մ տարածքների վերանորոգման նպատակով կտրամադրվի 150 մլն ՀՀ դրամ։ 
[bookmark: _GoBack]Վերոնշյալ գումարը Նախագծով նախատեսվում է հատկացնել ՀՀ կառավարության պահուստային ֆոնդից 1079 «Պետական գույքի կառավարում» ծրագրի 31004 «Պետական գույքի կառավարման կոմիտեի ենթակայության շենքերի պայմանների բարելավում» միջոցառման շրջանակներում «Այլ կապիտալ դրամաշնորհներ» հոդվածով Հայաստանի տարածքային զարգացման հիմնադրամին։ 
Միաժամանակ հիմք ընդունելով Ֆինանսատնտեսական նախարարական կոմիտեի 28.02.2025թ. թիվ ԿԱ/64-2025 արձանագրության 10-րդ կետի 2-րդ ենթակետի ա. պարբերությամբ ներկայացված առաջարկը, համաձայն որի առաջարկվել է հրատապությունից ելնելով իրականացվելիք նորոգման/հարմարեցման աշխատանքները ձեռք բերել մեկ անձից գնման եղանակով՝ ըստ անհրաժեշտության պայմանագրի գործողությունը տարածելով կողմերի միջև փաստացի ծագած հարաբերությունների վրա, հայտնում ենք, որ նախատեսվում է թույլատրել Հայաստանի տարածքային զարգացման հիմնադրամին՝ սույն որոշման 7-րդ կետում նշված Անշարժ գույք 1-ի և Անշարժ գույք 2-ի վերանորոգման աշխատանքները ձեռք բերել ՀՄԱ մեկ անձից գնման ընթացակարգով՝ համապատասխանաբար «Լիլանարմ» և «Շին Բարեկարգում» սահմանափակ պատասխանատվությամբ ընկերություններից: Ընդ որում, վերանորոգման աշխատանքներն իրականացվում են ՀՀ կառավարության 2015 թվականի մարտի 19-ի N 596-Ն որոշման N 4 հավելվածի 2-րդ բաժնի դրույթներին համապատասխան՝ անկախ դրանց ընթացքում նույն որոշման այլ ցանկերով նախատեսված՝ շինարարության թույլտվություն և այլ համաձայնեցումներ  պահանջող աշխատանքներ առաջանալու հանգամանքից:
«Անշարժ գույք հետ վերցնելու, ամրացնելու, անհատույց օգտագործման իրավունքով ամրացնելու և «Հայաստանի Հանրապետության 2025 թվականի պետական բյուջեի մասին» օրենքում վերաբաշխում և Հայաստանի Հանրապետության կառավարության 2024 թվականի դեկտեմբերի 27-ի N 2060-ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի ընդունման դեպքում նախատեսվում է պետական բյուջեից ծախսերի ավելացում:
«Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ». Որոշման նախագիծը բխում է Կառավարության 2021-2026թթ. ծրագրի 6.7 կետով սահմանված Պետական գույքի արդյունավետ կառավարման դրույթներից. մասնավորապես՝ բացահայտվելու են պետական գույքի օգտագործումը կանոնակարգող իրավական ակտերի պահանջներից շեղումները, խախտումները և դրանց պատճառած վնասը, ինչպես նաև օգտագործման արդյունավետության մակարդակը և դրա միտումները․ առաջարկություններ են ներկայացվելու պետական գույքի արդյունավետության բարձրացման վերաբերյալ, սահմանվելու է պետության գործառույթների իրականացման համար անհրաժեշտ օտարման ոչ ենթակա անշարժ գույքի կազմը և նախընտրելի կառուցվածքը։




